
Broj:03-07- 05-10771/12  
Sarajevo,10.april 2012. godine  
 
 
 
PREDSJEDAVAJUĆA SKUPŠTINE KANTONA SARAJEVO 

 

PREDMET:Odgovor na zastupničku  inicijativu zastupnice Segmedine Srna-Bajramović 

 

            Zastupnica Segmedina Srna-Bajramović podnijela  je, na 13.Radnoj sjednici Skupštine 
Kantona Sarajevo, održanoj dana 28.03.2012. godine, inicijativu koja glasi: 

 
«Ispred grupe Ostalih u Skupštini Kantona Sarajevo, koju čine zastupnici Edina Papo, Naser Nabil, 
Damir Čardžić, Nedžad Fazlija, Esed Radeljaš i Segmedina Srna, pokrećem inicijativu prema 
Ministarstvu pravde i uprave i Vladi Kantona Sarajevo , u kojoj tražimo hitne izmjene Ustava 
Kantona koje će omogućiti nacionalno neopredijeljenim građanima i nacionalnim manjinama na 
koje se odnosi kategorija Ostali, formiranje Kluba u SKS i izbor dopredsjedavajućeg Skupštine iz 
reda Ostalih.» 

ODGOVOR 

Shodno odredbama člana 177.stav 2. i člana Poslovnika Skupštine Kantona Sarajevo, 
navedena inicijativa trebalo je biti predmet odlučivanja Skupštine Kantona Sarajevo i o njoj ne 
može odlučivati Ministarstvo pravde i uprave i Vlada Kantona Sarajevo. 

Odredbama  člana 177.stav 2. Poslovnika Skupštine Kantona Sarajevo propisano je da  o 
inicijativi za promjenu Ustava Kantona Sarajevo odlučuje Skupština Kantona Sarajevo većinom 
glasova, te ukoliko Skupština Kantona Sarajevo prihvati inicijativu, ista se dostavlja Vladi Kantona 
Sarajevo i utvrđuje rok za izradu amandmana, a odredbama člana 36.al. 3. i 4. Poslovnika Skupštine 
Kantona Sarajevo propisana je nadležnost skupštinske Komisije za ustavna pitanja da proučava 
inicijative za promjenu Ustava Kantona Sarajevo i daje mišljenje o prijedlozima za izmjene, 
odnosno dopune prijedloga amandmana na Ustav Kantona Sarajevo. 

Međutim, obavještavamo Vas da je Ministarstvo pravde i uprave, na osnovu proslijeđenog 
Prijedloga ustavno-pravnih pitanja koja bi trebalo obraditi u cilju pripreme amandmana na Ustav 
Kantona Sarajevo, koji je dostavila Komisija za ustavna pitanja  Skupštine Kantona Sarajevo 
premijeru Vlade Kantona Sarajevo, pripremilo radni materijal Amandmana XLIII do LIII na Ustav 
Kantona Sarajevo i dostavilo ga Komisiji za ustavna pitanja Skupštine Kantona Sarajevo dana 
29.02.2012. godine, s molbom da Komisija za ustavna pitanja  razmotri radni materijal amandmana  
i da svoje mišljenje na predloženi tekst , da bi Ministarstvo pravde i uprave moglo pristupiti izradi 
prijedloga amandmana, u ime Vlade Kantona Sarajevo, kao jednog od ovlaštenih predlagača, u 
skladu sa članom 178.stav 2.Poslovnika Skupštine Kantona Sarajevo. 

Radni materijal amandmana obuhvata veći broj pitanja na koja je ukazala Komisija za 
ustavna pitanja, a među njima i pitanja na koja se odnosi zastupnička inicijativa. 

U prilogu Vam dostavljamo radni materijal Amandmana  XLIII do LIII na Ustav Kantona 
Sarajevo, koji je dostavljen Komisiji za ustavna pitanja i koja se o njima još nije očitovala . 

 

                                       S poštovanjem 

 

DOSTAVLJENO                                                                              MINISTRICA 
1.Naslovu 
2.Vladi Kantona Sarajevo                                                                  Dijana Tabori 
3.Stručnoj službi Vlade Kantona Sarajevo 
4.Arhivi                                                                                                
 


